Darlleniadau Dramatig

Y Bendithion
Mathew 5: 1-12
Llefarydd

Pan welodd Iesu yr holl dyrfaoedd, aeth i fyny i ben y mynydd. 

Pan eisteddodd i lawr, daeth ei ddilynwyr ato, a dechreuodd 

eu dysgu, a dweud:

Darllenydd 1
Mae’r rhai sy’n teimlo’n dlawd ac annigonol wedi eu bendithio’n fawr,

oherwydd mae’r Un nefol yn teyrnasu yn eu bywydau.

Darllenydd 2
Mae’r rhai sy'n galaru wedi eu bendithio’n fawr,

oherwydd byddan nhw’n cael eu cysuro.

Darllenydd 3
Mae’r rhai addfwyn sy’n cael eu gorthrymu wedi eu bendithio’n fawr,

oherwydd byddan nhw’n etifeddu'r ddaear.

Darllenydd 1
Mae’r rhai sy'n llwgu a sychedu am gyfiawnder wedi eu bendithio’n fawr,
oherwydd byddan nhw’n cael eu bodloni'n llwyr.

Darllenydd 2
Mae’r rhai sy'n dangos trugaredd wedi eu bendithio’n fawr,
oherwydd byddan nhw’n cael profi trugaredd eu hunain.

Darllenydd 3
Mae’r rhai sydd â chalon bur wedi eu bendithio’n fawr,
oherwydd byddan nhw’n cael gweld Duw.

Darllenydd 1
Mae’r rhai sy'n hyrwyddo heddwch wedi eu bendithio’n fawr, 
oherwydd byddan nhw’n cael eu galw'n blant Duw.

Darllenydd 2
Mae’r rhai sy'n dioddef erledigaeth am eu bod yn byw’n gyfiawn wedi eu

bendithio’n fawr, oherwydd mae’r Un nefol yn teyrnasu yn eu bywydau.

Darllenydd 3
Pan fydd pobl yn eich sarhau chi, a'ch erlid, ac yn dweud pethau drwg

amdanoch chi am eich bod yn perthyn i mi, dych chi wedi’ch bendithio’n fawr! Byddwch yn llawen! Mwynhewch er gwaetha’r cwbl, achos mae gan Dduw yn y nefoedd wobr fawr i chi. Cofiwch fod y proffwydi oedd yn byw

ers talwm wedi cael eu herlid yn union yr un fath!

